
8 ta’ Settembru 2021

VILLA SAN LAWRENZ F’IDEJN IL-KNISJA

Mill-1 ta’ Settembru 2021, Villa San Lawrenz, dar residenzjali ghall-anzjani fir-rahal
Ghawdxi 1i jgib l-istess isem, bdiet uffi¢jalment tigi amministrata mid-Djocesi ta’ Ghawdex.

L-intenzjoni tal-Knisja f"Ghawdex hi li tinholoq kumpanija fi hdan il-Kurja Djocesana li
tmexxi din id-dar u ohrajn simili amministrati mill-Knisja. Hekk tkompli titjieb il-kura
moghtija u jsir I-investiment mehtieg sabiex Villa San Lawrenz u djar ohra simili jitmexxew
b’mod aktar professjonali, is-servizzi moghtija jitjiebu, u jsir l-investiment li hemm bzonn
sabiex dawn id-djar ikunu aktar akkoljenti u acc¢essibbli skont il-bzonnijiet u 1-htigijiet tal-
klijenti u fl-istess hin attrezzati ghaz-zminijiet tal-lum.

Ghal din I-okkaZzjoni l-Isqof ta’ Ghawdex Anton Teuma nhar il-Gimgha 3 ta’ Settembru
¢celebra quddiesa fil-kappella ta’ Villa San Lawrenz fejn fl-omelija gasira lill-anzjani
prezenti rringrazzjahom ta’ hidmiethom u tal-mod kif habbew u rabbew il-familji taghhom, u
fissrilhom Kif issa dik I-istess imhabba trid tigi rreciprokata f’dan il-perjodu partikulari ta’
hajjithom.

Fi tmiem il-quddiesa, is-Sa Carmen Bellamy f’isem il-Gozo CCU Foundation ipprezentat lil
Villa San Lawrenz AED ghall-uzu f’kaz ta’ emergenza.

Wara, iltaga’ ghall-ewwel darba I-Bord ta’ tmexxija tad-djar imsemmija, mahtur mill-1sqof
Teuma, u li ghandu lis-Sur Paul Buttigieg bhala s-CEQO il-gdid tieghu.

Villa San Lawrenz ilha topera bhala residenza ghall-anzjani sa mill-2011. L-ewwel gebla
taghha kienet tqieghdet minn Ugo Mifsud Bonnici, President ta’ Malta, f"Dicembru 1996.
Inbniet bil-hidma tal-Kappillan Dun Mikiel Borg u minn bosta voluntiera minn San Lawrenz
li huma stess kienu holqu barriera fejn kien ged jinbena ¢-Cimiterju tar-rahal u minnha
qatghu 1-gebel ghall-bini ta’ dar tal-anzjani.



